
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᐊᓯᔾᔩᕗᑦ ᓄᓇᕗᑦ ᓯᓚᑖᓂ 

ᐃᓄᑐᐊᒃᑯᕕᖕᒦᑦᑐᑦ ᐊᑐᕆᐊᓕᖏᓐᓂᒃ  
 

ᐃᖃᓗᐃᑦ, ᓄᓇᕗ (ᕕᕝᕗᐊᕆ 18, 2022) ᓄᓇᕗᑦ ᒐᕙᒪᒃᑯᑦ ᒥᓂᔅᑕᖓ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᔮᓐ ᒪᐃᓐ ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᕕᕝᕗᐊᕆ 28−ᒥ, 

ᐱᒋᐊᕐᖢᓂ 2022, ᑲᐱᔭᐅᓯᒪᙱᑦᑐᑦ ᐃᓚᐃᓐᓇᖓᓂᒡᓘᓐᓃᑦ ᑲᐱᔭᐅᓯᒪᔪᑦ ᐊᐅᓪᓚᖃᑦᑕᖅᑐᑦ 

ᐊᖏᕐᕋᒥᓂ ᐊᓂᑦᑕᐃᓕᔪᓐᓇᑐᐃᓐᓇᕆᐊᖃᓕᖅᐳᑦ.  

12−ᒧᐊᖅᐸᑦ ᐅᓐᓄᐊᒃᑯᑦ ᐱᒋᐊᕐᓗᓂ, ᕕᕝᕗᐊᕆ 19−ᒥ, 2022, ᓄᓇᕗᒻᒥ ᓄᓇᕗᑦ ᓯᓚᑖᓂ 

ᐃᓄᑐᐊᒃᑯᕖᑦ ᑕᐃᑲᓃᑎᑦᑎᖃᑦᑕᕐᓂᐊᓕᕐᒪᑕ ᑲᐱᔭᐅᓯᒪᙱᑦᑐᓂᒃ ᐃᓚᐃᓐᓇᖓᓂᓪᓘᓐᓃᑦ 

ᑲᐱᔭᐅᓯᒪᔪᓂᑦ ᓄᓇᕗᒻᒥᐅᑕᓂᒃ ᓄᕙᕐᔪᐊᕐᓇᖅ-19−ᖃᕐᓂᕋᖅᑕᐅᔪᓂᑦ ᑭᓯᐊᓂ, 

ᐋᓐᓂᐊᕐᕕᓕᐊᖅᓯᒪᑎᓪᓗᒋᑦ.  

"ᓄᓇᕗᑦ ᓯᓚᑖᓂ ᐃᓄᑐᐊᒃᑯᕖᑦ ᐊᑐᓕᖅᑎᑕᐅᓚᐅᖅᐳᑦ ᖃᐅᔨᓴᕆᐊᓕᖕᓄᑦ 

ᐊᑦᑕᕐᓇᖅᑐᒦᓪᓚᕆᒃᑐᓂᑦ ᓇᓗᓇᐃᖅᑕᐅᓇᔭᖅᑐᓂᑦ ᐊᐃᑦᑐᕐᓗᐃᓇᔭᖅᑐᓂᓪᓗ ᓄᕙᕐᔪᐊᕐᓇᖅ-

19−ᒥ ᓄᓇᓕᑦᑎᓐᓄᑦ, ᐊᑑᑎᓖᑦ ᐊᑦᑕᕐᓇᙱᑦᑐᓪᓗ ᑲᐴᑎᑦ ᐊᑐᐃᓐᓇᐅᙱᑎᓪᓗᒋᑦ ᐅᓄᕐᓂᖅᓴᓄᑦ 

ᐃᓄᖏᓐᓄᑦ," ᒥᓂᔅᑕ ᒪᐃᓐ ᐅᖃᖅᑐᖅ. "ᐅᓄᕈᓐᓃᖅᐸᓪᓕᐊᕌᕐᔪᒃᑐᑦ ᐅᔾᔨᕐᓇᖅᑐᒥᓪᓗ 

ᐅᓄᕈᓐᓃᖅᑐᑦ ᑲᐱᔭᐅᓯᒪᙱᑦᑐᑦ ᐃᓚᐃᓐᓇᖓᓂᓪᓘᓐᓃᑦ ᑲᐱᔭᐅᓯᒪᔪᑦ ᓄᓇᕗᒻᒥᐅᑦ ᓄᓇᕗᑦ 

ᒐᕙᒪᒃᑯᑎᒍᑦ ᐃᓄᑐᐊᒃᕕᖕᒦᑦᑐᑦ ᓄᓇᕗᑦ ᓯᓚᑖᓂ, ᐊᑕᐅᑦᑎᒃᑯᑦ ᐊᑦᑕᕐᓇᙱᑦᑐᒥᑦ ᐊᑑᑎᓕᖕᒥᓪᓗ 

ᑲᐱᔭᐅᓯᒪᓗᑎᒃ ᐊᒻᒪ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒪᓕᒃᑕᐅᖁᔭᖏᑦ, 

ᐋᖅᑭᒋᐊᕈᓐᓇᖅᓯᑎᑦᑎᕗᑦ ᓄᓇᕗᑦ ᓯᓚᑖᓂ ᐃᓄᑐᐊᒃᑯᕕᖕᓂ ᐊᑐᕆᐊᓕᖏᓐᓂᒃ." 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᑐᐊᒃᑯᕕᖕᒧᑦ ᐃᓂᒃᓴᓕᐅᖃᑦᑕᔾᔮᔪᓐᓃᖅᑐᑦ ᕕᕝᕗᐊᕆ 19−ᒥ 

ᐱᒋᐊᕐᓗᓂ 12−ᒧᐊᖅᐸᑦ ᐅᓐᓄᐊᒃᑯᑦ. ᐊᐅᓪᓚᖅᓯᒪᔪᑦ ᒫᓐᓇ ᖃᓪᓗᓈᓂ ᐃᓄᑐᐊᒃᑯᕕᖕᒦᑦᑐᑦ 

ᐃᓂᒃᓴᓕᐅᖅᑕᐅᓯᒫᓂᓕᖅᑐᓪᓘᓐᓃᑦ ᓄᓇᕗᑦ ᓯᓚᑖᓂ ᐃᓄᑐᐊᒃᑯᕕᖕᒧᐊᕐᕕᒃᓴᖓᓂ, 

ᐱᕕᖃᖅᑎᑕᐅᓂᐊᖅᐳᑦ ᐃᓄᑐᐊᒃᑯᕕᖕᒦᓪᓗᑎᒃ ᐅᕝᕙᓘᓐᓃᑦ ᐃᓄᑐᐊᒃᕕᖕᒥ ᐃᓂᒃᓴᓂ 

ᓄᖅᑲᖅᑎᓪᓗᓂᐅᒃ ᐊᓯᐊᓂᙶᕐᓗ ᐸᕐᓇᐃᓕᕐᓗᓂ ᓇᖕᒥᓂᖅ ᐊᑭᓕᖅᓱᕐᓗᓂᐅᒃ.  

ᕕᕝᕗᐊᕆ 28−ᒥ ᐱᒋᐊᕐᓗᓂ 2022, ᑲᐱᔭᐅᓯᒪᙱᑦᑐᑦ ᐃᓚᐃᓐᓇᖓᓂᓪᓘᓐᓃᑦ ᑲᐱᔭᐅᓯᒪᔪᑦ 

ᓄᓇᕗᒻᒥᐅᑦ, ᐊᖏᕐᕋᐅᔪᓐᓇᕐᓂᐊᓕᖅᐳᑦ ᑕᑯᑎᑦᑎᓗᑎᒃ ᖃᖓᑦᑕᐅᑎᒥᓂᒃ ᓇᓗᓇᐃᖅᓯᔾᔪᑎᒥᒡᓗ 

ᓄᕙᕐᔪᐊᕐᓇᖅ-19−ᒧᑦ ᖃᐅᔨᓴᖅᑕᐅᔾᔪᑎᒥᓂᒃ ᐱᖃᙱᓐᓂᕋᐃᔪᒥᒃ ᐃᑲᕐᕋᑦ 72 ᐊᐅᓪᓚᕐᕕᒃᓴᖓ 

ᑎᑭᓚᐅᙱᑎᓪᓗᒍ.  ᓄᕙᕐᔪᐊᕐᓇᖅ-19−ᒧᑦ ᖃᐅᔨᓴᖅᑕᐅᔾᔪᑎᑦ ᐊᑐᐃᓐᓇᐅᕗᑦ ᐊᑭᖃᙱᖦᖢᑎᒃ 

ᒥᑦᑕᕐᕖᑦ ᐊᐅᓪᓚᕐᕕᖓᓂ ᑲᓇᑕᓕᒫᒥ.  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐊᖏᕐᕋᖅᓯᒪᓕᕈᑎᒃ, ᑲᐱᔭᐅᓯᒪᙱᑦᑐᑦ ᐃᓄᐃᑦ, ᑕᐃᒃᑯᐊᓗ ᐱᖓᓱᑦ ᑐᖔᓂ ᑲᐱᔭᐅᓯᒪᔪᑦ 

ᓄᕙᕐᔪᐊᕐᓇᖅ-19 ᑲᐴᑎᒧᑦ, ᐅᓪᓗᓄᑦ ᖁᓕᓄᑦ ᐊᓂᑦᑕᐃᓕᔭᕆᐊᖃᖅᐳᑦ. ᐊᓂᑦᑕᐃᓕᓕᖃᑦᑕᖅᐳᑦ 

ᑲᐱᔭᐅᓯᒪᙱᑦᑐᖅ ᓄᓇᕗᒻᒧᐊᑐᐊᕈᓂ. ᐃᒡᓗᒥᐅᖃᑎᖏᑦ ᑲᐱᔭᐅᓯᒪᙱᑦᑐᑦ 

ᐃᓚᐃᓐᓇᖓᓂᓪᓘᓐᓃᑦ ᑲᐱᔭᐅᓯᒪᔪᑦ ᐊᓂᑦᑕᐃᓕᔭᕆᐊᖃᕆᕗᑦ ᐅᓪᓗᓄᑦ ᖁᓕᓄᑦ.  

"ᕕᕝᕗᐊᕆᐅᑉ ᓄᙳᐊᓂ ᐱᒋᐊᕐᓗᓂ, 90−ᐳᓴᑲᓴᑦᑎᐊᑦ ᓄᓇᕗᒻᒥᐅᑦ ᑲᐱᔭᐅᔪᓐᓇᖅᓯᓂᐊᖅᐳᑦ. 

ᕕᕝᕗᐊᕆ 15−ᒥ ᐱᒋᐊᖅᖢᓂ, 77−ᐳᓴᓐ ᓄᓇᕗᒻᒥᐅᑦ ᑕᓪᓕᒪᓂᒃ ᐅᖓᑖᓂᓪᓗ ᐅᑭᐅᓖᑦ 

ᑲᐱᔭᐅᓯᒪᓕᖅᐳᑦ ᒪᕐᕈᐃᖅᖢᑎᒃ ᐊᑦᑕᕐᓇᙱᑦᑐᒥᒃ ᐊᑑᑎᓕᖕᒥᓪᓗ ᓄᕙᕐᔪᐊᕐᓇᖅ-19 ᑲᐴᑎᒧᑦ," 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ, ᓘᒃᑖᖅ ᒪᐃᑯᓪ ᐹᑐᓴᓐ ᐅᖃᖅᑐᖅ. " Omicron 

ᐊᔾᔨᒋᙱᑕᖓ ᐋᓐᓂᐊᖃᕐᓇᙱᑦᑐᓕᕆᔨᑦ ᒪᓕᒃᑕᐅᖁᔭᖏᓐᓂ ᐊᑐᒃᑲᓐᓂᕆᐊᖃᖅᑎᓪᓗᒋᑦ 

ᐅᓗᕆᐊᓇᙱᑦᑐᒦᓐᓂᖅᓴᐅᖁᓪᓗᒋᑦ, ᑲᐴᑏᑦ ᓱᓕ ᓴᐳᔾᔨᔾᔪᑎᑦᑎᐊᕙᐅᓛᖑᕗᑦ ᖃᓂᒪᓐᓇᒧᑦ. 

ᑭᒃᑯᑐᐃᓐᓇᑦᑎᐊᖅ ᑎᓕᐅᖅᐸᒃᑲ ᑲᐱᔭᐅᖁᓪᓗᒋᑦ ᒪᕐᕉᖕᓂᒃ ᓄᕙᕐᔪᐊᕐᓇᖅ-19 ᑲᐴᑎᒥᒃ 

ᐱᖓᔪᖓᓂᓪᓗ ᑲᐱᔭᐅᖕᒥᓗᑎᒃ."   

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᓯᔾᔨᖅᑕᐅᔪᓂᑦ ᐊᐅᓚᖅᐸᒃᑐᓄᑦ, ᓄᓇᕗᑦ ᒐᕙᒪᒃᑯᓐᓄᑦ 

ᐅᖄᓚᔪᓐᓇᖅᐳᑎᑦ ᐅᕗᖓ 1-833-524-0735 9−ᒥᑦ ᐅᓪᓛᒃᑯᑦ ᐱᒋᐊᕐᓗᓂ 5−ᒧᐊᕋᓱᖕᓂᖓᓄᑦ, 

ᓇᒡᒐᔾᔭᒥ ᐅᓪᓗᑐᐃᓐᓇᒧᑦ ᑲᓇᖕᓇᕐᒥ.  

 ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ− ᑲᒃᑭᓕᑲᑕᒡᓗᓂ, ᖁᐃᕐᓱᑲᑕᒡᓗᓂ, 

ᐃᒡᒋᐊᕐᓗᒡᓗᓂ, ᐆᓇᑲᑕᒡᓗᓂ, ᐊᓂᖅᑎᕆᑦᑎᐊᕈᓐᓇᙱᓪᓗᓂᓗ −  ᐅᖄᓚᖁᔭᐅᕗᖅ 

ᓄᕙᒡᔪᐊᕐᓇᒧᑦ ᐅᖄᓚᕝᕕᖓᓄᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ 

ᐅᓐᓄᒃᑯᑦ ᑲᓇᖕᓇᒥ. ᐅᑕᖅᑭᑯᑖᖃᑦᑕᖅᐳᑦ ᐅᖄᓚᕝᕕᒃᓴᒧᑦ ᐅᖄᓚᓇᓱᒃᑐᑦ, ᐊᑏ 

ᕿᓄᐃᓵᖃᑦᑕᕆᑦᑎ. ᓇᖕᒥᓂᖅ ᐋᓐᓂᐊᕐᕕᓕᐊᖅᑕᐃᓕᒋᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/. 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ   

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca  

https://www.gov.nu.ca/

